
20AN, OSTEGUNA, MANTENTZEN DA

Donostiako Udalak bere gain hartu du Itsasertzetako agindua, Kontxako
hondartzako toldoen herena kentzeko

Datozen hiru denboraldietarako Donostiako hondartzetako toldoen zozketa
egitear dagoela, Kostaldeen Zuzendaritzak Kontxako hondartzan aurreikusitako
440 toldoetatik 150 kentzeko betebeharra jakinarazi dio Udalari. Horren
arrazoia itsasertzaren artean sei metroko tarte bat garbi mantentzeko beharra
da, itsasgoran egoera horri eustea zaila baitzen, bereziki marea bizi edo
denboraleetan.

Carlos Garcia Hiri Mantentze-lanetako zinegotziak adierazi duenez, "agindu
hau erakunde horrek egindako txosten baten ondorio da. Txosten horrek
agerian uzten du marea-lerroa igotzen ari dela azken urteetan, klima-
aldaketaren ondorioz, zalantzarik gabe. Aurreko denboraldietako egoerari
eusten saiatu gara, baina orain arte gomendioa izan dena exijentzia bat bihurtu
da. Horregatik, Kontxako toldoen zerbitzurako oinarri berriak onartu ditugu
lehenbailehen, 150 toldo kentzea aurreikusten duena".

Hala eta guztiz ere, zozketa martxoaren 20an egingo da. Ospakizunaren
ondoren, esleipendunek toldoaren kokapena aukeratu ahal izango dute, egoera
berria ezagutzen badute.



Prentsa oharra
NOta de prensa DONOSTIA

SAN SEBASTIAN

{5

"Hasieran aurreikusitako planak aldatu badizkigu ere, ez da Costasen kapritxo
bat, baizik eta 2024an egindako ikerketa baten emaitza. |kerketa horretan
ikusten denez, hondartza aldatzen ari da azkenaldian, klima-aldaketa funtsezko
eragilea baita gai horretan", nabarmendu du Garciak.

Egoera horrek ez die eragingo Ondarretako eta Zurriolako hondartzei,
aurreikusitako olana kopuruari eutsiko baitiote.

